
Seduta ta' I-4 ta' Awwissu, 2003
Rikors Numru. 277/2002/2

Veronique GRIMA

VS

John sive Gino CUTAJAR proprio kif ukoll
ghan-nom tas-socjeta’ County
Leatherwear Limited u HSBC Home Loans
(Malta) Limited, ghal kull interess i jista’
jkollha.

Pagna 1 minn 8
Qrati tal-Gustizzja



Kopja Informali ta' Sentenza

I-Qorti:

Rat ir-Rikors imressaq minn John sive Gino Cutajar fis-6 ta’ Mejju,
2002, li bih u ghar-ragunijiet hemm imsemmija, huwa talab it-thassir tal-
Mandat ta’ Sekwestru kawtelatorju numru 917/02, mahrug mill-intimata
Veronique Grima fid-29 t’April, 2002;

Rat id-Degriet taghha tat-8 ta’ Mejju, 2002, li bih appuntat ir-
Rikors ghas-smigh ghall-15 ta’ Mejju, 2002, u tat zmien lill-intimata ezekutanti
biex tressaq Twegiba ghar-rikors;

Rat il-Mandat ta’ Sekwestru numru 917/02;

Rat it-Twegiba mressga mill-intimata ezekutanti Veronique Grima
fit-13 ta’ Mejju, 2002;

Rat il-verbal tas-smigh tal-15 ta’ Mejju, 2002;

Semghet it-trattazzjoni tal-avukati tal-partijiet;

Rat |-atti kollha tar-Rikors;

Ikkunsidrat:

llli din hija azzjoni mahsuba taht I-artikolu 836 tal-Kapitolu 12 tal-
Ligijiet ta’ Malta. Mit-talbiet li ghandha quddiemha |-Qorti, ir-rikorrent ged
jipprova jnehhi minn fuqu |-effetti ta’ Mandat ta’ Sekwestru kawtelatorju li
Veronique Grima harget kontrih fid-29 t’April, 2002, wara li fit-8 ta’ Merzu,
2002, kienet fethet kawza kontra r-rikorrent personalment, kontra |-
kumpannija County Leatherwear Limited u kontra |-kumpannija HSBC Home
Loans (Malta) Limited®. Il-kawzali tal-Mandat jirreferu ghal “rifuzjoni ta’ prezz
u danni, pretensjoni dedotta permezz ta’ Citazzjoni numru 277/02JRM fl-istess
ismijiet”. ll-kreditu msemmi fil-Mandat huwa ta’ ghoxrin elf lira Maltija (Lm
20,000). II-Mandat inhareg dak inhar stess li tressaq, b’Degriet moghti fid-29
t’April, 2002;

llli r-rikorrent ezekutat igis li I-imsemmi Mandat ma kellux jinhareg
kontra tieghu personalment, u dan ghaliex huwa jghid li gatt ma kien innegozja
mal-intimata ezekutanti f'ismu personali. Dwar dan l-argument, il-Qrati taghna
diga’ kellhom okkazjoni jippronuncjaw irwiehhom, fis-sens li kwestjonijiet ta’
din I-ghamla ghandhom jigu mistharrga mill-Qorti li tkun geghda tisma’ I-kawza
fil-mertu u eccezzjonijiet jew oggezzjonijiet ta’ din I-ghamla ma jagghux
strettament taht l-ambitu ta’ indagni li I-Qorti hija mistennija li taghmel taht I-
artikolu 836, sakemm eccezzjoni bhal din ma tkunx tidher gustifikata mad-
daqga t'ghajn mill-att innifsu jew mill-atti tal-kawza li ssir biex tqis il-mertu tal-
kwestjoni. [lI-Qorti ghandha tistharreg |li r-rekwiziti mitluba mil-ligi ghall-hrug
tal-Mandat jidhru mill-att innifsu u li dan ma nharigx b’mod abbuziv>. Fuq
kollox, f'dan il-kaz, gie muri li meta l-intimata ezekutanti kienet ressqet I-Att
tac-Citazzjoni (‘il fug minn xahar qgabel talbet il-hrug tal-Mandat) kienet indikat
lill-istess rikorrent fil-kwalita’ personali tieghu bhala wiehed mill-imharrkin;

! Citazz. Nru. 277/02JRM
2 Kumm GMA 23.6.1994 fil-kawza fl-ismijiet Paul Hili et vs Dr. Joselle Farrugia noe et (mhix pubblikata)

Illi, fil-gofol, ir-rikorrenti jissottometti li I-Mandat ta’ Sekwestru
msemmi m’ghandux ghalfejn jibga’ fis-sehh ghal tliet (3) ragunijiet. Dawn ir-
ragunijiet huma fost dawk li |-artikolu 836 (1) tal-Kap 12 jahseb ghalihom u
jistghu jitfissru hekk: (a) li tezisti garanzija ohra xierga biex tissoddisfa I-
pretensjonijiet tal-intimata ezekutanti; (b) li l-ammont imsemmi fil-Mandat
m’hux gustifikat mad-daqqga t’ghajn jew huwa eccessiv; u (¢) li m’hemmx raguni
siewja ghaliex il-Mandat ghandu jibga’ fis-sehh, billi m’huwiex izjed mehtieg
jew gustifikabbli li I-Mandat jibga’ fis-sehh;

llli ghat-talbiet tar-rikorrent, |-intimata ezekutanti tilga’ billi tghid
li m’hemm l-ebda raguni tajba li ghaliha ghandu jintlaga’ dak mitlub mir-
rikorrent, u tgis xieraq li t-talba ghandha tigi michuda;

llli, kif inghad bosta drabi fi proceduri bhal dawn, l-istharrig li
ghandha taghmel il-Qorti huwa biss wiehed prima facie u dan ghaliex il-mertu
jmissu jigi mistharreg fil-kawza proprija bejn il-partijiet’;

Ili mill-fatti li johorgu f'dawn l-atti, jirrizulta li meta nhareg il-
Mandat, I-intimata indikat bhala sekwestratariji lil erba’ (4) banek kummercjali
ewlenin f'Malta. Mill-atti tal-Mandat ma jirrizultax jekk is-sekwestratarji
kellhomx flus jew assi tal-intimati fil-pussess taghhom, u lanqgas jekk l-intimata
ezekutanti wettqitx il-procedura tas-sejha ghad-depozitu. Fi kwalunkwe kaz,
lanqas ir-rikorrent innifsu ma jindika li I-Mandat kellu xi effett bhal dan fuq xi
depoziti jew assi f'ismu jew f'isem il-kumpannija County Leatherwear Limited.
ll-kawza li saret mill-intimata ezekutanti hija wahda ta’ rexissjoni ta’ kuntratt
ta’ bejgh ta’ immobbli minhabba vizzju tal-kunsens minhabba gerq imwettaq
mill-imharrek®;

% Ara P.A. RCP 7.2.2001 fil-kawza fl-ismijiet Visa Investments Ltd. vs Blye Engineering Co. Ltd
* ll-kawza tinsab imhollija ghall-15.1.2004 ghall-provi tal-imharrek

i I-Qorti sejra tghaddi biex tqis I-aspetti ta’ dritt li jsawru I-kaz u
li, kif inghad qabel, ir-rikorrent gieghed jibnihom fuqg kawzali specifici tal-ligi.
Fil-fatt, ir-rikorrent isemmi tliet kawzali li dwarhom, jew xi wahda minnhom,
jistenna li t-talbiet tieghu jigu megjusa:

A) L-ezistenza ta’ garanzija xierqa ohra biex taghmel
tajjeb ghall-pretensjoni ta’ min talab il-hrug tal-Mandat [Art. 836(1)(¢)]. Ir-
rikorrent jghid |li din il-garanzija alternativa ghall-pretensjonijiet tal-intimata
ezekutanti tezisti bil-gid immobbiljari nnifsu li dwaru saret il-kawza mill-
intimata ezekutanti. Dwar dan, |-intimata ezekutanti tressag snesiela ta’
ragunijiet siewja u rilevanti biex topponi ghat-talba tar-rikorrent fuqg din il-
kawzali, li r-rikorrent bl-ebda mod ma cahadhom jew merihom. Ewlenija fost
ir-ragunijiet hemm dik li jekk il-kawza fil-mertu thalli ezitu favorevoli lill-
intimata ezekutanti u I|-kuntratt li bih hija kisbet minghand il-kumpannija
rikorrenti jigi mhassar, il-gid immobbiljari nnifsu jitghabba b’sensiela ta’ ipoteki
hekk kif jerga’” lura fil-patrimonju tal-istess kumpannija rikorrenti. B’dan il-
mod, kull garanzija li I-gid immobbiljari seta’ kien qed jaghti lill-intimata
ezekutanti tintemm hekk kif “johrog mill-patrimonju” taghha u jerga’ lura
ghand l-awtric¢i taghha, u dan billi t-titolu li I-intimata ezekutanti jista’ jkollha
ma jippregradwax;

Illi dan ifisser li fil-fatt il-garanzija alternattiva |i r-rikorrenti
jsemmu ma tirrizultax. Ghaliex it-tiftix tal-garanzija xierqga jrid isir fi hdan I-
istess intimat ezekutat, ukoll jekk tali garanzija hija kostitwita “bil-hrug ta’ att
kawtelatorju iehor”. Fuq kollox, il-garanzija trid tkun wahda soda u ¢ara u trid
tkun tikkonsisti fi flus li jkun hemm jew f’assi li jkunu facilment rejalizzabbli’.
Hawhekk ukoll, I-oggezzjonijiet u I-argumenti mressgin mill-intimata ezekutanti
huma ghal kollox f'posthom u misthoqqa;

Illi ghalhekk ukoll, il-Qorti ma ntweriet |-ebda raguni tajba biex tqis
li thassar il-Mandat fuq din il-kawzali;

® Ara P.A. TM 20.2.2003 fl-atti tal-Mandat fl-ismijiet Ranger Company Ltd vs Euro Imports Ltd

B) L-ammont  mitlub _m’huwiex prima _ facie
gustifikat jew hu eccessiv [Art. 836(1)(d)]. Ir-rikorrent isejjes dan I-ilment
tieghu dwar din il-kawzali billi jghid li ma jistax ikun li I-kreditu pretiz mill-
intimata fil-Mandat jisboq il-prezz li hija hallset fuq il-kuntratt li issa qeghda
titlob ir-rexissjoni tieghu. Min-naha taghha, |-intimata ezekutanti tghid li dak i
hija geghda titlob m’huwiex biss ir-radd lura tas-somma li hija hallset biex
kisbet il-gid immobbli, imma wkoll danni li hija tghid |i garrbet ghall-ispejjez li
nefget fil-post. Jidher li hemm qbil li I-prezz tal-bejgh tal-immobbli kien ta’
sittax-il elf lira Maltija (Lm 16,000); il-Mandat inhareg ghas-somma ta’ ghoxrin
elf lira Maltija (Lm 20,000). Il-ligi nnifisha® tqis ¢irkostanzi partikolari fejn huwa
mahsub li |-parti hatja f'azzjoni ta’ rexissjoni taghmel tajjeb ukoll ghal certa
hsara li ggarrab il-parti innocenti. Ghalhekk, billi l-ispjegazzjoni moghtija mill-
intimata ezekutanti hija wahda plawsibbli f'dan I-istadju, il-Qorti ghandha
tevita ghal kollox milli tidhol f'analizi jew deliberazzjoni ta’ kwestjonijiet fil-
mertu li posthom huwa biss fil-kawza li ssir u li in kawtela tal-pretensjonijiet
maghmulin fiha jkun inhareg il-Mandat;

i I-Qorti tifhem li I-kejl li ghandu jittiehed biex jitgies it-thassir ta’
Mandat kawtelatorju taht din ir-ras huwa wiehed li jorbot il-kawzali tal-istess
Mandat mal-kreditu msemmi fih. Dan ifisser li I-Qorti ghandha tistharreg fl-
ewwel lok jekk jirrizultax mad-daqqa t’ghajn li r-rikorrent ezekutant ghandu
bazi ta’ pretensjoni (dak li fogsma ohra ta’ dritt jissejjah il-“fumus juris” tal-
pretensjoni dedotta), u fit-tieni lok jekk wasalx biex “jillikwida” tali pretensjoni
f’'somma li tagbel mal-ammont minnu mahluf fil-Mandat. Wiehed m’ghandu
gatt jinsa li f'dan il-kuntest, il-Qorti trid tkun gwidata mill-principju li d-dritt
ghall-azzjoni gudizzjarja m’ghandux jigi mxejjen jew imgarrab b’leggerezza, u |-
iehor dagstant siewi li huwa dritt li persuna thares l-interessi taghha fil-milja
taghhom sakemm il-jedd sostantiv lilha kontestat jigi definit minn Qorti’;

llli biex ammont imsemmi f'att kawtelatorju jitgies li huwa
eccessiv, jehtieg li jintwera li dan ikun ezagerat fid-daw! tat-talba li ssir® jew
ikun tant grossolan li ma jistax ma jidhirx mad-daqqa t’'ghajn bhala wiehed
maghmul b’mod azzardat;

® Art. 1209 tal-Kap 16
" Ara P.A. RCP 29.11.2001 fl-atti tal-Mandat fl-ismijiet Vincent Mercieca vs George Galea
8 AraP.A. GV 6.12.1999 fl-atti tal-Mandat fl-ismijiet Salvino Farrugia noe vs Exalco Holdings Ltd.

i minn dak li rrizulta lil din il-Qorti f'dawn I-atti, ma johrog xejn li
bih jista’ jinghad li, mad-daqqa t’ghajn, dak li ntalab mill-intimata jew issemma
bhala I-ammont tal-kreditu minnha pretiz kien eccessiv jew mhux gustifikat fil-
wagt li ntghamlet it-talba ghall-hrug tal-Mandat;

llli ghal din ir-raguni ghalhekk il-Qorti ma ssibx li t-talba tar-
rikorrent fug din il-kawzali hija misthoqqa;

) Jintwera li fi¢-Cirkostanzi m’huwiex ragonevoli |li I-mandat
jinzamm fis-sehh jew li huwa gustifikabbli [Art. 836(1)(f)]. Dwar din il-kawzali,
ir-rikorrent itenni biss li I-Mandat m’ghandux jibga’ fis-sehh ghar-ragunijiet |-

ohrajn li semma qabel. Ladarba I-Qorti ma sabitx li r-rikorrent kellu raguni
tajba taht il-kawzali |-ohrajn, ikollha ssib li langas din il-kawzali ma hija
misthogga. Minbarra dan, biex tinstab raguni tajba ghat-thassir ta’ Mandat
kawtelatorju taht din ir-ras, irid jintwera mir-rikorrent li tkun sehhet xi
cirkostanza gdida minn dak inhar li jkun inhareg il-Mandat. Minn dan ma
ntwera xejn u ghalhekk ma nghatat I-ebda raguni tajba lil din il-Qorti biex biha
tista’ tilga’ t-talba tar-rikorrenti;

Ghal dawn ir-ragunijiet, il-Qorti geghda tiddeciedi billi:

Tichad it-talba tar-rikorrenti ghat-thassir tal-Mandat ta’ Sekwestru
kawtelatorju numru 917/02 mahrug fid-29 t’April, 2002, u dan billi ma nghatatx
raguni tajba skond il-ligi ghal dagshekk; u

Tordna li l-ispejjez ta’ dan ir-Rikors jithallsu mir-rikorrenti
solidalment.

